
INTRODUCTION

L’objectif de sa livre la c’est aide bannes fréeres et
soeurs Musulmans pour gagne ene rappel général,
profitable et authentique, loin de tous bannes
fabrications impures qui bannes égarés finne
attribuer faussement a Deen Allaah et en
particulier concernant bannes la loi de swiyaam
(roza) Ramadwaan. Nous finne résume livre
“Muzhakkira Fii Ahkaamis Swiyaam” du Sheikh
Mouhammad Al Wasabi qui finne décédé en 1436
Hijri. Nous faire du’aa qui Allaah mettre la sincérité
dans sa projet la et qui li faire bannes Musulmans
profiter pleinement par so lecture et nous faire
du’aa qui Allaah faire li apparaitre dans balance des
bonnes actions de tous bannes fréres et soeurs qui
finne apporte zotte contribution.



SECTION 1

Connaissance générale a propos
swiyaam Ramdawaan

Est ce que swiyaam (roza) Ramadwaan
obligatoire?

Oui swiyaam/Roza Ramadwaan Obligatoire. Allaah
dire dans Qur-aan:

“Oh bannes qui fine améne Imaan, Swiyaam fine
étre prescrit lors zotte pareille comment li ti étre
prescrit lor bannes qui ti avant zotte, afin qui zotte
gagne Tagwaa.”

(2:183)

Le Prophete (‘Alayhis swalaatu was salaam) dire:
“LIslaam fine étre bati lor 5 (piliers): Témoignage qui
pas ena aucaine vrai llaah excepté Allaah et qui
Mouhammad li le messager d’Allaah,
I'accomplissement de la Swalaat, donation Zakaat,
garde Swiyaam(roza) dans le mois de Ramadwaan,
et faire Hajj."

(Tirmidhi:2534)

Ibn Qudaamah dire dans AL Mughni 3/104 :
“Et bannes musulmans fine tombe d’accord lors le
fait qui swiyaam Ramadwaan li obligatoire”

Qui veut dire swiyaam dans shariah?

Sheikh Mouhammad Ibn Swaalih Al‘Utheymiin dire:
Swiyaam c’est ene act d’adoration (‘ibaadah) qui
nous faire pour Allaah par pas manger et boire ou
consomme n'importe qui type de consomation

depuis lever du soleil jusqu‘a coucher du soleil
(Ash Sharh Al moumti’6/298)

1) Qui bannes conditions de swiyaam
Ramadwaan?

Définition de ‘condition’ dans Shari'ah: Ene chose
qui so absence faire validité d’ene I'autre chose vine
invalide. Par exemple faire swalaat sans woudou, li
rende swalaat la invalide.

(Ash Sharh Al Moumti’ 3/ 192- 292)

Siyaam Ramadwaan ena 7 conditions:

1) Lislaam - La personne bizin ene Musulman

2) Saine d'esprit — La personne bizin pas ena
probleme mental(fou/folle)

3) Lintention - Li bizin fini fer I'intention pour garde
swiyaam depuis la veille (avant I'heure Fajr rentrer,
sa meme qui connu comme I’heure suhoor
terminer)

4) Ene madame li pas dans so périod de haid
(menstruation) ou nifaas (saignement apres
accouchement)

5) Capacité - Li bizin pas ena aucaine
empéchement comme maladie ou vieillesse qui
empeche li garde swiyaam

6) Pas en voyage - Li ene personne qui pas en
voyage parce que ene voyageur gagne droit pas
garde swiyaam moment de so voyage

7) I'age de maturité/puberté - Line fini
vine/atteindre I'age baaligh

2) Qui bannes pilliers de swiyaam?

Sheikh Mouhammad Ibn Swaalih Al’Utheymiin dire:
“Swiyaam ena ene pillier, c’est faire ‘ibaadah pour
Allaah par reste loin depuis bannes consommations:
(manger, boire, rélation sexuel etc) depuis I’heure
fajr rentrer jusqu’a coucher du soleil”

(Kitaabus swiyaam 13:19)

3) Bannes obligations qui attacher avec
swiyaam

1) Rode la lune Ramadwaan - sa obligation la li
tomber lors ummabh si ene partie Musulmans pe
déja faire li (sa meme qui connu comme Fard
Kifaayah)

2) Arréte manger et boire au moment de al-fajr
as-swaadiq

3) Arréte tous bannes activités qui pas permissible
pour ene celui qui pe garde swiyaam jusqu’a
coucher du soleil

4) Continuité de l'intention de swiyaam jusqu’a
coucher du soleil

5) Ene personne qui fine mettre ene nourriture ou
boisson dans so la bouche par oubli, li obliger
recrache li moment qui li maziner ou étre rappelé.
Pareil ene personne qui ti malade ensuite li bien
pendant la journée, ene voyageur qui so voyage fini
pendant la journée, ene madame qui so période
haid terminé pendant la journée, ene kaafir qui
embrasse I'lslaam pendant la journée, ene personne
qui gagne trace/signe de maturité (baaligh)
pendant la journée, ene personne fou qui regagne
so la santé mentale pendant la journée, alors lors
tous sa bannes personnes la, li ene obligation pour
zotte abstenir (de bannes choses qui empéché dans
I'état de Swiyaam jusqu’a I'heure iftwaar

6) Ene personne qui pe garde swiyaam obliger reste
loin de so madame si li peur qui li capave tombe
dans haraam (gagne rélation sexuelle pendant qui li
dans I'état de swiyaam)

7) Ene personne qui pe garde swiyaam obliger reste



loin de tous bannes mauvaise paroles, cause menti,
faire gheebah, I'ignorance, nameemah, et tous
bannes types de désobeissances.

8) Ene personne obliger ena I'amour pour swiyaam
Ramadwaan.

4) Bannes choses qui mustahab pour faire
pendant Ramadwaan

- Rode la lune

- Faire du’aa quand trouve la nouvelle lune

- Prend Suhoor (sehri)

-Consomme tamme pendant suhoor

-Retarde suhoor jusqu’a dernier I'heure

-Mange peu pendant suhoor et iftwaar

-Précipiter pour faire iftwaar si coucher du soleil fine

confirmé

-Faire iftwaar avec Rutwab (ene type de tamme), si li
pas possible alors avec tamme (qui commun). Si li
pas ena aucun type de tamme alors li faire iftwaar
avec de l'eay, si li pas ena de I'eau alors ce qui facile
pour li depuis bannes consomations halaal

- A lire lI'invocation suivante moment qui nous casse
nous swiyaam (pas apres qui nous terminer avec
nous iftwaar):

a 2Ub ) 551 g Gojell cislg 6 s

(La soif fine allé, bannes la veines fine appaisé et la
récompense assuré In shaa Allaah)

-Faire du’aa pour celui qui offert nous iftwaar:
PDAS]IG pdl) [ac1g pDIO]] 6o pid 5 pdl]
(Oh Allaah mettre barakah dans rizq qui To fine

donne zotte, pardonne zotte et gagne pitié lors
zotte)



2 ) ) A )
g:'\i’ %‘L W@
P =) ‘7
(4 ) 5 //O)él

- Donne a manger en abondance a bannes
personnes qui fine garde swiyaam apres coucher du
soleil (diner)

-Preserve swalaat taraawiih so commencement avec
imaam (pas rate premier takbeer)

- Faire bannes efforts (dans‘ibaadah) en plus
pendant Ramadwaan plus qui ce qui nous ena

I’habitude faire en dehors de sa mois la.

-Faire plus beaucoup efforts dans‘ibaadah dans 10
dernier jours/nuits de Ramadwaan

-Faire effort pour reste éveiller pendant dernier 10 la
nuits et leve nous famille pour reste dan‘ibaadah

- Dire sa du’aa la en grande quantité:

e GE0 gas)l’'ual §ae b pall

(Oh Allaah certainement to celui qui pardonner, to
content pardonner, alors pardonne moi)

-Si ene personne vine insulter nous, nous répondre

8



li: “Mo ene swaa-im” (mo Roza)

- Encourage bannes enfants qui fini gagne 7 ans
pour garde swiyaam

- Faire ‘umrah dans Ramadwaan

-Reste I'tikaaf dans dernier 10 jours

- Donne Swadaqgah en abondance

5) Bannes choses qui mustahab pour faire pour
ene qui dans swiyaam et ene qui pas dans
swiyaam

- Faire du’aa entre azaan et iqaamah

- Faire du’aa en quantité

-Faire du’aa pour bannes musulmans

- Continuer repandre Salaam

K=

-Garde bon rélation familiale meme si li par ene call
téléphone

-Faire beaucoup Swadaqgah
- Faire sourire dans visage ou fréere
- La bienfaisance envers bannes voisins

-La bienfaissance envers bannes faibles, bannes
pauvres et bannes orphelins

- Continuer dire bannes paroles qui bons
-Continuer faire bannes azhkaar

-Continuer faire Tawbah et demande pardon 100
fois par jour

6) Bannes choses qui permissible pour faire

pour ene qui dans swiyaam

- Ene couple embrasser pour celui qui capave

10

K=

2 2 IA L
877'\&7%?LVE ;‘
P =) ‘7
L&? ) //O)él



2 2 DAL
sl
7L ) 5 C//O) éZr
retenir li meme

- Ene couple mailler pour celui qui capave retenir li
meme

- Prend ene bain pour gagne ene rafraichissement
- Servi savon ou shampooing

- Servi dentifrice

- Rinse la bouche (madmadwa) en dehors woudou

-Mettre de I'eau dans narine (istinshaaq) sans
exagération en dehors woudou

- Servi parfum
- Servi la pommade
-Goute nourriture sans avale li

-Mettre mehendi

11



- Servi cotton bud dans oreille

-Avale la crache [sans rassembler li par expres pour
avaller]

- Servi bannes médicaments qui empeche ene
madame gagne so periode (avant la fin suhoor) a
condition qui sa médicament la pas apporte
aucaine du tort

- Servi la pompe pour I'asthmatique quand pe bizin.

- Mettre piqure qui pas nourissant

7) Bannes choses qui faire swiyaam vine
invalide

- Gagne rélation sexuelle intentionellement
- Faire sperm sorti intentionellement

- Manger intentionellement

12

- Boire intentionellement

- Avale médicament

- Servi goutte narine (néné)

-Vomi intentionellement

- Fumer

- Ene madame gagne so period de Haid

- Ene madame gagne nifaas

- Faire hijaamah

- Tire du sang

- Faire l'intention pour casse swiyaam

- Ene personne qui vine fou

- Ene personne faire riddah (Quitte l'islaam)

13

- Celui qui pas faire swalaat so swiyaam pas accepté

- Celui qui garde swiyaam Ramadwaan mais li pas
croire qui c’est ene obligation

- Celui qui garde swiyaam Ramadwaan mais li
detester garde swiyaam

- Celui qui garde swiyaam Ramadwaan la cause
dimoune

- Celui qui garde swiyaam mais li faire bannes
actions qui considerer comme shirk akbar - comme
faire du'aa a ene l'autre apart Allaah

- Celui qui garde swiyaam Ramadwaan mais li ena
croyance qui Jibreel ti bizin revele Qur'aan a‘Alia la
place de Mouhammad

-Celui qui garde swiyaam mais li croire bannes
devins, bannes sorciers et bannes qui predire
I"avenir

- Celui qui garde swiyaam Ramadwaan mais li croire

14

qui Qur'aan ena manquement
- Ene personne penser qui I’heure suhoor pas
encore rentrer alors li continuer manger et boire
mais ensuite li réaliser qui I'heure fine depasser.

- Ene personne penser qui I'heure iftwaar fini rentrer

alors li manger et boire mais ensuite li réaliser qui
pas encore arrive I'heure iftwaar

8) Bannes choses qui detestable nous faire
pendant swiyaam

- Embrasser si sa pour ena l'effet lors désire (sexuel)
ene personne

- Mailler (cuddles) pour bannes jeune couples

- Ene misier guette so madame ou ene madame
guette so misier avec désire

- Ene personne penser qui li pe gagne rélation
sexuelle avec so madame

15

- Exagérer dans rinse la bouche

- Exagérer dans rinse narine

- Goute nouriture si pas ena aucaine necessité

- Nager

- Dormi beaucoup

- Mette goutte dans les yeux

- Joine bannes dimounes beaucoup si perna
aucaine necessiteé

- Perdi le temps lors chemin, dans bazar, cot bannes
magazins

- Plaigner avec dimoune qui ou pe gagne faim, soif
ou fatigué la cause swiyaam

- Retarder pour faire iftwaar

-Pas prend repas de suhoor

16

- Manger trop beaucoup pour suhoor et iftwaar

9) Parmi bannes sagesses de swiyaam

- Swiyaam c'est ene ‘ibaadah qui rapproche ene
esclave a so Rabb

- Swiyaam c’est ene raison pour qui ene personne
gagne Tagwaa

- A travers swiyaam, bannes rich capave reconnaitre
faveur qui Allaah finne faire lors zotte.

- Swiyaam c'est ene l'exercise qui aide ene personne
pour gagne la maitrise du soi

- Swiyaam li aide pour gagne bannes profits lors
nous la santé

Sheikh Mouhammad lbn Swaalih Al‘Uthaymiin dire:
“So sagesse comme Allaah mentionné : “Oh bannes
qui fine amene Imaan, swiyaam (Roza) fine étre

prescrit lor zotte pareille couma li ti étre prescrit lors

17

bannes qui ti avant zotte, afin qui zotte gagne

Taqwaa” (2:183)

Cest sa sagesse derriere swiyaam, afin qui nous
gagne Tagwa Allaah.

Et le Prophete dire: “Celui qui (pendant qui li
swaa-im/Roza) li pas fine abandonne mensonge,
bans actions qui basé lor mensonge et lI'imbécilité,
alors Allaah pas en besoin qui liabandonne so
mangé-boire.” (Bukhary 5597).

Certainement Allaah Li pas en besoin qui nous
seulement quitte nous manger et boire, mais qui Li
oule de nous? Alors Allaah Li oule qui nous quitte
tous bannes mauvaise paroles tel que gheeba,
nameemah, insulte etc. Et aussi qui nous quitte tous
bannes actions qui haraam comme la tricherie,
consomme l'interet, etc sinon la personne li pas fine
garde ene vrai swiyaam

(Silsilah al ligaa ash shahri 72a)

10) Bannes personnes qui gagne droit pas garde
swiyaam pendant Ramadwaan

18



- Ene personne qui malade ene maladie qui li ena
I'espoir gueri

- Ene personne en voyage

- Ene madame qui enceinte a condition qui li peur
pour so la santé ou la santé so enfant

- Ene madame qui pe allaite so enfant a condition
qui li peur pour so la santé ou la santé so enfant

- Ene personne qui dans ene I'état cot li pe bizin
faire ene action pour sauve la vie d'ene musulman
ou ene zhimmi (ene kaafir qui parmi bannes
musulmans, sous protection de bannes
musulmans). Par exemple ene pompier qui pe bizin
alle teigne ene du feu mais li pas pour capave faire
sa sans la force alors li pe bizin casse so swiyaam

11) Bannes personnes qui ena seulement
kaffaarah* lors zotte

- Ene vieux dimoune, misier ou madame, qui pas

19

capave garde swiyaam

- Ene personne qui ena ene maladie qui pas pour
capave gueri

*Kaffaarah veut dire donne a manger ene pauvre
pour chaque jour swiyaam/roza qui fine manqué et
so quantité bizin equivalent la moitié swaa, environ
1 kilo et demi d’ene produit de base qui dimoune
consommer comme du riz

12) Bannes personnes qui bizin remplace
swiyaam/roza et paie kaffaarah

-Ene madame qui pas fine garde swiyaam la cause li
enceinte

- Ene madame qui pas fine garde swiyaam la cause li
ti allaite so enfant

- Celui qui pas fine garde swiyaam pour ene raison

valable et li ti ena capacité remplacer, mais li pas
fine remplacer jusqu'a qui li fine joindre 'autre

20



Ramadwaan.

13) Bannes personnes qui pas obliger garde
swiyaam, remplace swiyaam ou paie kaffaarah

- Bannes enfants (garcon ou fille) qui pas encore
vine Baaligh. Mais si zotte fine arrive I'age de sept
ans et zotte garde swiyaam, zot swiyaam valide
mais li pas ene obligation lors zotte. Et li important
pour ordonne zotte pour garde swiyaam afin qui
zotte fini habituer

- Ene personne qui pas ena l'esprit (ene fou/folle)
- Ene personne qui ena ene maladie qui empeche li

garde swiyaam et sa maladie la fine reste avec li
jusqu’a qui li finne mort

14) Parmi bannes spécificités du mois de
Ramadwaan:

-Swiyaam Ramadwaan c'est ene pillier de I'lslaam

21

- Allaah fine spécifier Ramadwaan pour garde
swiyaam lors tous bannes les reste mois

- Allaah fine choisir sa mois la pour descend Qur-aan

-Allaah fine choisir sa mois la pour laylatul gadr, ene
la nuit qui meilleur qui 1000 mois

- Allaah fine choisir sa mois la pour faire swalaat
taraawih en jamaa’ah dans masjid

- Allaah fine choisir sa mois la pour ouvert bannes la
porte Jannah

-Allaah finne choisir sa mois la pour ferme bannes la
porte Jahannam (l'enfer)

- Allaah fine choisir sa mois la pour ouvert le ciel so
bannes la portes

- Allaah fine choisir sa mois la pour ouvert la porte
de Rahmah (Allaah so pitié)

-Allaah fine choisir sa mois la pour enchaine bannes

22



shayaatween

-Allaah fine choisir sa mois la pour qui ene‘umrah la
dans (so récompense) li égale a ene hajj avec le
Prophéte.

- Allaah fine choisir sa mois la pour qui ene ange fer
I'appelle depuis le ciel:

TR €U Ug . Ju81 501 40 U

“Oh bannes qui envi faire le bien, approchez!

Oh bannes qui envi faire le mal, éloignez/arretez!”
15) Parmi bannes bid’ah (innovations) qui

attaché avec le mois de Ramadwaan

-Recite l'intention pour garde swiyaam (I'intention
so place c'est dans le coeur pas lor la langue)

- Recite l'intention pour faire I'tikaaf

- Retarde iftwaar jusqu’a qui bannes étoiles

23

apparaitre
- Partage bannes Tasbiih

- Faire annonce qui Ramadwaan fine rentré dans
bannes haut parleur

- Leve la voix pour faire bannes azhkaar apres
chaque 2 rakaat swalaat taraaweeh

- Choisir 27eme nuit pour donne manger a bannes
dimounes

- Croyance qui certains ena qui si Ramadwaan pas
30 jours alors ena manquement la dans

- Bannes imaam faire taraaweeh rapide/vite

- Faire swalaat tahajjud dans dernier tier la nuit alors
qui zotte fini faire swalaat taraaweeh apres ‘ishaa

-Décore bannes la rue avec illumination

- Croyance qui ene personne qui pe faire bannes

24

travail dure gagne droit pas garde swiyaam
16) Certaines erreurs qui bannes qui pe garde
swiyaam ena tendance faire

- Manger avec extravagance pendant iftwaar, diner
ou suhoor.

- Depense le temps dans dormi beaucoup avec
argument qui ene personne qui dans swiyaam so
sommeil c'est ene‘ibaadah!

- Conception qui si ene personne fine manger ou
boire par oublie so swiyaam annuler alors li

continuer manger et boire

- Conception qui celui qui vomi sans fer expres (sans
I'intention) so siyaam casser alors li manger et boire.

- Conception qui celui qui fine rate suhoor so
swiyaam pas accepter

- Ene madame qui dans swiyaam gagne so périod

25

haid alors li continuer reste dans I'état swiyaam
(continuer garde roza) la cause line fatiguer premier
parti la journée

-Laisse bannes enfants faire désordre dans masjid

- Perdi le temps dans shopping dans dernier 10
jours

- Bannes chauffeur roule vite pour rentre lacaz pour
faire iftwaar, alors qui sa capave cause accident. (Li
permissible faire iftwaar en route)

17) Certaines catégories de personnes pendant
Ramadwaan

1) Bannes qui finne prend Ramadwaan comme ene
l'ocassion pour faire ‘ibaadah alors zotte précipiter

pour faire le bien

2) Bannes qui finne prend Ramadwaan comme ene
l'ocassion pour faire business dounya

26

3) Bannes qui finne prend Ramadwaan comme ene
l'ocassion pour guette bannes series télévisé et
bannes films

4) Bannes qui finne prend Ramadwaan comme ene
I'ocassion pour jouer football, carom et bannes les
autres type de jeu juste pour touille le temps

5) Bannes qui finne prend Ramadwaan comme ene
l'ocassion pour manger et boire, alors li alle dans
different restaurant juste pour acheter bannes
nourritures et li fini so la nuit dans manger et rempli
So ventre

6) Bannes qui finne prend Ramadwaan comme ene
l'ocassion pour fini zotte le temps dans dormi

7) Bannes qui finne prend Ramadwaan comme ene
l'ocassion pour propage bannes differents bid'ah
qui pas ena rien a voir avec deen Al Islaam.

A

SECTION 2

Fataawaa générale a propos
swiyaam Ramadwaan

(Depuis Al Lajna Addaa-ima)



1) Si ene personne fine gagne rélation sexuelle
dans Ramadwaan pendant qui li pe garde
swiyaam, qui li bizin faire?

-Faire Tawbah

-Continuer garde swiyaam

-Faire ghusl janaabah

-Remplace swiyaam la

-Kafaarah: Li libere ene esclave, si li pas capave i
garde 2 mois swiyaam consécutif, si li pas capav li
donne 60 dimounes manger, pour chaque dimoune
lidone 1 kg et demi du riz ou ene alimentation de
base.

2) Est ce que gagne droit faire iftwaar en
jamaa’ah?

- Perna aucaine probleme faire iftwaar en jamaa‘ah
dans Ramadwaan ou en dehors Ramadwaan aussi
longtemps qui nous pas considere sa ene forme de
‘ibaadah

3) Est ce que gagne droit ouvert restaurant ou
vend manger a bannes non musulmans pendant

28

la journée de Ramadwaan?

Non, li pas permissible pour ouvert bannes
restaurants dans la journée de ramadwaan a bannes
non musulmans ni nous gagne droit servi zotte a
manger parce que nous pe alle a I'encontre de la
shariah et nous pe aide banne la faire ene chose qui
Allaah fine decrete haraam

4) Est ce que ene dimoune qui pas faire swalaat
so swiyaam/roza accepter?

NON, ene personne qui pas faire swalaat so
swiyaam pas accepter aussi longtemps qui li pas
faire tawbah et li faire swalaat.

5) Ene personne qui manger pendant
Ramadwaan sans aucaine raison valable qui
bizin faire?

Celui qui manger sans aucaine raison valable li bizin

remplace swiyaam quantité jours qui li fine rater et
faire tawbah

6) Si ene madame so périod fini I'heure
swiyaam, qui li bizin faire?

Ene madame qui so périod terminer pendant
I'heure swiyaam li obliger continuer reste sans
manger et boire, qui li soit dans commencement la
journée, au milieu ou la fin et li bizin remplace sa
jour la

7) Si ena goute du sang qui sorti depuis ene
madame apres so périod de Haid, qui li bizin
faire?

Bannes gouttes du sang qui sorti apres périod de
haid li pas considerer comme haid, madame la bizin
faire woudhou pour chaque swalaat si li trouve
trace de sa bannes gouttes la

8) Est ce que li permissible pour retarde bannes
swiyaam qui fine rater jusqu’a apres l'autre
Ramadwaan?

Retarde remplace bannes swiyaam raté apres
prochain Ramadwaan sans aucaine raison valable li

considéré comme ene péché

9) Si du sang coule depuis ene madame qui
enceinte, qui li bizin faire?

Du sang qui sorti depuis ene madame enceinte c'est
ene du sang normal, sa pas empeche li garde
swiyaam si li ena capacité.

10) Si du sang couler depuis ene personne qui
pe garde swiyaam so narine (nene) qui li bizin
faire?

Si du sang couler depuis narine ene personne qui
pe garde swiyaam, so swiyaam toujours valide
parce que c’est pas so choix pour faire du sang
couler et presence de sa chose la pas casse swiyaam

11) Qui I'age ene vieux dimoune capave pas
garde swiyaam/roza?

- Pas ena aucaine I'age spécifique pour qui ene

personne pas garde swiyaam, cot sa permettre li
manger boire pendant Ramadwaan au moment qui

li arrive sa I'age la. Mais sa permissibilité la li
concerne bannes personnes qui pas capave garde
swiyaam du tout.

12) Si ene personne qui ena ene maladie
continuelle qui empeche li garde swiyaam bien
depuis sa maladie la, qui li bizin faire?

-Celui qui pas ti pe garde swiyaam pendant
Ramadwaan et li ti pe donne a manger ene pauvre
parce que so maladie c’est ene maladie continuelle
d’apres ce qui ene docteur musulman fine informe
li, mais par la suite Allaah fine décreter qui li gueri
depuis sa maladie la apres 2 ans ou quelques
années, alors li obliger garde swiyaam bannes
Ramadwaan qui suivre mais li pas bizin remplace ce
qui fine passé

13) Si ene personne bizin faire dialise, est ce
que li obliger garde swiyaam?

Celui qui ena pour faire dialise, li pas garde swiyaam

jour qui li faire dialise et li garder jour qui li pas bizin
faire dialise si li ena capacité

14) Si ene personne ena pour remplace
swiyaam de plusieurs années, comment li
remplace so swiyaam?

Si ene personne bizin remplace swiyaam/roza de
plusieurs années (qui li pas fine garder), alors li bizin
remplace so bannes swiyaam/roza en ordre. Li
garde bannes swiyaam qui line rater dans
Ramadwaan du premiere année ensuite li garde
deuxieme année qui suivent et ainsi de suite

15) Est-ce que li permissible pour garde
swiyaam dans place ene l'autre personne?

Non li pas permissible pour garde swiyaam pour
ene dimoune qui bizin garde swiyaam tant qui li
encore vivant

16) Est-ce que li permissible faire swalaat
taraaweeh si nous fine joindre maghrib et ‘ishaa
pour ena raison valable?

Pas ena aucaine probleme faire taraaweeh aprés
'ishaa si nous fine joindre maghrib et‘ishaa pour ene

raison valable (ene dimoune dans voyage par
exemple)

17) Est ce que li permissible imaam guette dans
mus-haf (qur-aan) quand faire swalaat
taraaweeh?

Pas ena aucaine probleme guette dans mushaf lire
pendant swalaat taraaweeh si imaam la pas ene
haafidh

18) Si ene personne rate ene rakaat taraaweeh
qui li bizin faire?

Si ene personne rate ene rakaat depuis swalaat
taraaweeh alors li remplace li aprés qui imaam faire
salaam

19) Si ene personne so parent ordonne li pour
manger pendant la journée de Ramadwaan, est
ce que li bizin obéir zot?

Li pas permissible pour obéir parent si zotte dire
nous manger pendant la journée de Ramadwaan

parce que nous pas gagne droit obéir ene créature
dans désobéissance du Créateur

20) Si ene personne faire l'intention pour casse
so swiyaam/roza qui li bizin faire?

Si ene personne qui fine garde swiyaam faire
I'intention pour casse so swiyaam alors li pour bizin
remplace sa jour swiyaam/roza la

21) Si ene personne qui dans swiyaam faire face
a ene la soif extreme, est ce que li gagne droit
casse so swiyaam?

Si la personne peur qui li mort si li pas boire, alors li
gagne droit boire quantité qui pour sauve li depuis
la mort mais ensuite li bizin continuer garde so
swiyaam. Et li pour bizin remplace sa jour swiyaam
la

22) Est ce que ene personne gagne droit

embrasse so madame pendant qui li dans
swiyaam/roza?

Ena 3 posibilités:

1) Li haraam pour ene personne qui so désir fort et
li presque sure qui si li embrasse so madame ou li
maille li sa pour fini par faire sperm sorti de li

2) Li makrouh lors ene personne qui so désir fort
mais li pas sure est ce que sa capav faire sperm sorti

ou pas mais li pas senti li en sécurité non plus

3) Li permissible pour ene personne qui embrasser
et mailler pas affecter so désir sexuel

23) Si ene personne qui dans swiyaam
commetre la masturbation qui li bizin faire?

La masturbation li haraam et li casse swiyaam/roza.
Si ene personne finne commetre sa action la alors li

pour bizin remplace sa jour swiyaam la

24) Si ene personne lever apres azaan fajr et li
manger et boire, qui li bizin faire?

Si ene personne leve dormi apres azaan fajr et li pas

conner qui azaan fini donner et li manger et boire,
alors li bizin remplace sa jour swiyaam la

25) Est ce que cigarette casse swiyaam?
Oui cigarette casse swiyaam/roza

26) Si ene personne qui dans swiyaam manger
ou boire par oubli, qui li bizin faire?

Si li fine manger par oubli alors li continuer garde so
swiyaam et li pas finne commetre aucaine péché

27) Si ene personne vomit pendant qui li dans
swiyaam, qui li bizin faire?

Si li fine vomit sans aucaine raison de so part alors
so swiyaam pas affecter, mais si li cause/occasionne
li meme pour vomit alors so swiyaam casser et li
bizin remplacer

28) Est ce que gagne droit visite dentist pendant
(la journée) Ramadwaan?

Si ene personne qui dans swiyaam pe bizin soin
pour so le dent pendant qui li dans swiyaam, pas
ena nanien de mal la dans a condition qui li faire
maximum effort pour qui aucaine médicament ou
leffet de sa soin la pas rentre dans so la gorge. Au
cas ou quelque chose fine rentrer sans so
I'intention, alors perna probleme

29) Est ce que gagne droit faire hijaama
pendant swiyaam/roza?

Non, hijaama anulle swiyaam/roza

30) Si du sang sorti depuis ene personne qui
dans swiyaam est ce que so swiyaam casser?

Si du sang fine sorti depuis ene personne la cause
ene l'operation médicale ou ene accident alors sa li
pas casse swiyaam parce que li pas fine faire sa par
so choix

31) Est ce que gagane droit rasse le dent
pendant swiyaam?

Li permissible pour rasse le dent pour ene personne
qui dans swiyaam mais li meilleur faire li pendant la
nuit (apres I'heure iftwaar) mais li pas empecher
faire li pendant la journée et la personne bizin
prend précaution pour qui du sang pas rentre dans
so la gorge

32) Est ce que bizin faire iftwaar vite ou bien li
meilleur retarde li?

Si ene personne sure qui soleil fini coucher alors li
ene sounnah pour li précipiter pour faire iftwaar
meme si li pas fine entendre azaan

33) Est ce que gagne droit nager pendant qui
nous dans swiyaam?

Li permissible pour ene personne qui dans swiyaam
nager pendant la journée de Ramadwaan mais a
condition qui li pas laisse de l'eau rentre dans so la

gorge

34) Si ene personne fine mort alors qui li ena
pour remplace swiyaam?

Si ene personne qui ti ena swiyaam/roza pour
remplacer mort avant qui li réussi remplace so
bannes swiyaam, alors bizin remplace sa pour li et la
cause so retard, bizin donne ene pauvre a manger
pour chaque swiyaam

35) Si ene personne commetre zinaa pendant
qui li dans swiyaam?

Si ene personne fine commettre zinaa (I'adultere)
pendant qui li dans swiyaam alors li bizin faire
tawbah, remplace sa jour swiyaam/roza la et donne
kaffaarah

36) Est ce que ene étudiant qui ena I'examen
gagne droit pas garde swiyaam/roza?

Li pas permissible pour ene étudiant pour li pas
garde swiyaam/roza la cause li ena I'examen

37) Si ene personne dans avion mais li encore
pe trouve soleil I'heure iftwaar?

Si ene personne dans avion dans lair et line conner

qui fini arrive I'heure iftwaar dans région qui plus
pres avec li mais li encore pe trouve soleil la cause

haute altitude, alors li bizin continuer garde
swiyaam

A

